Әтнә районы Әйшияз башлангыч мәктәбенең

1нче квалификацион категорияле укытучысы

Шакирова Венера Илгизәр кызы һәм

Исмәгыйлева Фәрдия Илгиз кызы.
Тема: ”Бәйрәм бүләк итәбез”
 Максат:1) укучыларда мәктәпкә мәхәббәт,  укырга омтылыш тәрбияләү; 2) балаларда бәйрәм хисе уяту; 3) гаилә һәм мәктәп арасындагы элемтәне ныгыту; 4) сәламәт яшәү рәвешен пропагандалау.
Материал: “Ачык дәрес” газеталары, “Мәгариф”, “Салават купере” журналлары.
Җиһаз:        магнитофон, кассета, котлау  сүзләре белән плакатлар, медальләр,  спорт инвентарьләре.                  

Чара төре:   бәйрәм–ярыш.
План:           

1. Тантаналы линейка.

 2.Спорт уеннары һәм ярышлары.

Әзерлек эше: шигырьләр ятлау, җырлар өйрәнү, медальләр әзерләү, спортка кагылышлы уеннар һәм биремнәр туплау.
Беренче бүлек

 Тантаналы линейка

Туган җирнең һәрбер почмагында

Каршылыйлар Белем бәйрәмен.

Яңгырый сабыйларның шат авазы

Кулларында - чәчәк бәйләме.

Мәктәпләрдә кыңгыраулар чыңы

Хәбәр итәр бүген һәркемгә.

Яңа уку елы башлануын

Гүзәл Татарстан җирендә.

      Кадерле укучылар, хөрмәтле укытучылар, әти-әниләр һәм кунаклар! Сезне бәйрәм белән котлыйбыз! Сезгә тазалык, озын гомер, эшегездә һәм тормышыгызда зур уңышлар телибез.

    Шушы бәйрәмгә багышланган тантаналы линейканы ачык дип белдерәм.

 Мәктәп еллары- кеше гомеренең кабатланмас матур бер мизгеле. Шуңа күрә баланың башлап укырга килү көне- зур бәйрәм. Беренче сентябрь иртәсе кояшлы да, болытлы да, яңгырлы да була. Шулай да андый иртәләрнең һәрберсе күңелгә кояшлы булып иңә. Ничек шулай булмасын! Белем иле юлыннан беренче адымын ясый бит бала. Ул  матур итеп киенгән.  Бер кулында букчасы, икенчесендә - чәчәкләр. Күңелендә - бәйрәм.

Җыр “Хәерле иртә”

Сагындырды мәктәбем,

Килә тизрәк барасы.

Өр-яңа көндәлегем бар-

Килә бишле аласы.

Үрелеп шкафтан алдым

Матур мәктәп формасын.

Шунда ук киеп тә куйдым-

Эленеп тик тормасын.

Букчамны шыплап тутырдым

Дәресләргә мин әзер.

Инде сентябрь җиткәнен

Зарыгып көтәм хәзер.

Беренче сентябрь минем

Бәхет-шатлыклы көнем.

Сагынып белем учагын,

Мин кабат сиңа килдем.

Дулкынланып карап торам,

Юксындырдың мәктәбем.

Син- минем үткән гомерем,

Син- минем киләчәгем.

Мәңге исебездә тотыйк

Монда үткән чакларны.

Алган белемебез белән

Бизик туган якларны.

Әлифне таяк дип белми

Мәктәпкә килдек.

Беренчедән дүрткә чаклы

Никадәр белдек.

Мәктәпкә барам, мәктәпкә!-

Кем анда бармый калган?

Әти-әни дә яшь чакта

Мәктәптә белем алган!

Мәктәпкә барам мәктәпнең

Җылысы мине тарта.

Мәктәпкә барсам, көч-дәртем,

Шатлыгым минем арта.

Залның уртасында беренче сыйныф укучылары басып тора. Безнең нәни дусларыбыз бүгеннән укучылар булалар. Алар мәктәптә дөрес утырырга, китап-дәфтәрләрне ничек куярга, укырга, язарга һәм башка бик күп нәрсәләргә өйрәнерләр. Ә хәзер сүзне аларга бирик.

Элек мине кашыклап

Ашата иде әнием.

Хәзер инде мин үзем,

Аш ашарга өйрәндем.

Дөрестән дә мин үстем

Үзем аякка киям.

Җылы су белән кулларны

Үзем дә юа беләм.

Иртән йокыдан торганда

Еламыйм инде бер дә.

Мин бит хәзер зур үстем

Еласам кеше көлә.

Димәк, зур үстек дисез? Хәзер без моны тикшереп карарбыз. Сезгә берничә табышмак әйтәбез.

Табышмаклар әйтелә.

Бер чүлмәктә ике төрле май.

(йомырка)

Ишектән кергән дә сузылып яткан.

(идән)

Эчен ашыйлар, тышын ташлыйлар.

(чикләвек)

Укытучы котлавы

Мәктәпкә юкка гына килмәгәнсез икән сез. Бүгеннән без Белем иленә сәяхәт итә башлаячакбыз. Белем иленә сәяхәт Әлифбадан башланыр.

    Әлифба син барлык фәннең

    Тәүге баскычы.

 
 Син кадерле туган телнең 

     
 Алтын ачкычы.

Балаларга Әлифба китабы бүләк ителә. 

Сез китапны саклап тотарга тиеш буласыз. Аның белән дус булырсыз дип ышанып калабыз.

Белемле дә буласың,

Акыллы да буласың.

Укытучың соравына

Бик тиз җавап табасың.

Бик күпкә өйрәнәсең,

Киләчәкне күрәсең.

Бары китап укып кына

Син моңа ирешәсең.

Китап- күңел көзгесе,

Ярат, дустым, син аны.

Кадерләсәң китапны,

Яратырсың дөньяны.

Менә балалар, димәк китапны яратсаң гына бик күпкә ирешеп була икән.

Җыр “Әлифба”

Укытучы котлавы:

............................. улы-

Әйшияз спорт мастеры.

Йөгерә, чаба, сикерә,

Хоккей өчен җан бирә.

Хезмәттә тырышкан кебек

Укуда да тырышса,

Ак барс командасына

Җибәрербез алла боерса.

..................................... кызы-

Матур гаиләнең назлысы.

Сүзен әйтер өздереп,

Алыр безне көлдереп.

Укуда да тырыш булыр

Сүзен тыңларбыз йолып.

Мәктәпкә барасы килмәгәнен

Уздырырбыз күз йомып.

........................................ кызы-

Күп балалы гаиләнең уртанчысы.

Күп сөйләшми, дәшми, тыйнак

Иптәшенә булышырга тора уйнап.

Тырышлыгын югалтмаса укуда,

Белем алу булса уенда.

Ручка, дәфтәр тотса кулында

Узып китәр әле абыйсын да.

Сүз 1 нче сыйныф укучыларының әти-әниләренә бирелә. 

Әти-әниләр сүз бирде

Сезгә ярдәм итәргә.

Хәрефләрне өйрәтергә,

Мисалларны чишәргә.

Шулай булгач сезгә кирәк

Тик тырышып укырга.

Артык шаярмыйча, дуслар,

Зирәк, тапкыр булырга.

Горурланып, һәрбер әни:

· Бу минем балам! – дияр.

Чын күңелдән алар сезгә

Хәерле юл телиләр.

Әйдә, дустым, бергә хәбәр итик,

Башлануын уку елының.

Күреп соклансыннар сихри көчен

Җиз кыңгырау чыңының.

Яңгырый бүген һәр төбәктә,

Көмеш кыңгырау чыңы.

Мәктәпләргә рәхим ит, әйдә,

Яңа уку елы.
Кыңгырау шалтырый.
Икенче бүлек
Татарстанда 2009 ел – спорт һәм сәламәт яшәү рәвеше дип игълан ителде. Бөтендөнья Сәламәтлек саклау оешмасы билгеләгәнчә, сәламәтлек авыруның яки физик кимчелекләрнең булмавы гына түгел, ул физик, психик һәм социаль  яктан имин булу да. Мөселманнар  арасында татар халкы үз сәламәтлеге хәзерге кебек битараф булмаган. Наркотик турында сүз дә булырга мөмкин түгел, аракы, тәмәке  кебек организмны җимерүче матдәләр куллану гаеп саналган. Дөрес яшәргә тырышкан татар халкы мәкальләр аша да тәрбия биргән.

Байлыкның башы – тазалык.

Дөньяда иң кечкенә бәхет – байлык, иң зур бәхет – саулык.

Таза булсаң, таш та ярып була.

Сәламәт тәндә - сәламәт акыл.

Кадерле әниләр! Әйдәгез бергәләп спорт турында сөйләшик һәм бераз спорт уенннары аша күңел ачыйк!
1. Кайсы команда күбрәк белә?

1. Спорт төрләрен санагыз.
2. Безнең Республикада һәм Россия җыелма командалар исемнәрен атагыз. (“Динамо”, “Рубин”. ”Зенит”, “ЦСКА”, “Трактор”, “Локомотив”, “УНИКС” (баскетбол), “Синтез” (водное поло), “Ак Барс”, “Казаночка” (волейбол) һ.б.
3. Татарлар арасында танылган спортчыларны атагыз: Марат Сафин, Динара Сафина, Альбина Ахатова, Гөлнара Самитова, Данияр Билалетдинов.
4. 2013 елда Казанда спортка кагылышлы нинди чара уздырылачак? (Яшьләр спартакиадасы)

5. Чираттагы Олимпия уеннары ничәнче елда һәм кайда уздырылачак? (2014 ел Сочи шәһәре)

6. Спорт киемнәре җитештерүче фирмаларны атагыз. (Адидас, Найк, Умбра, Ребок, Рубидо,  һ.б.)

7. Спорт уеннары уза торган мәйданнарны санагыз. (корт, кыр, ринг, бассейн, мәйданчык, зал )

8. Футболны ничә кеше уйный? (11) Волейболны ничә кеше уйный? (6) Баскетболны ничә кеше уйный? (?) Хоккейны ничә кеше уйный? (6)

9. Өстәл уеннарын санагыз. (лото, шахмат, домино, шашка, рулетка, покер, карта, бильярд, өстәл теннисы)

10. Организмны чыныктыру төрләрен санагыз: (физик хезмәт, кызыну, саф һавада йөрү, яланаяк йөрү, велосипедта йөрү, коену, сөртенү) 
2. Ә сез беләсезме?
1. Бу спорт җиһазларын безнең мәктәпкә нәрсә өчен бирделәр? (2007-2008 нче уку елында “Иң яхшы спорт мәйданчыгы” өчен РОО тарафыннан бүләкләндек) Аларның исемнәрен әйтегез: (кыршау, эспандер, шахмат, домино, сикергеч, аткыч)
2. Аерым таратылган кәгазьгә әниләр яза:

- Сезнең гаиләдә балагыз яратып карый торган спорт тапшыруы нинди?

Балалар яза:

- Нинди спорт төре белән шөгыльләнер идең?
3. Гаилә ярышы.

1) “Иң төз атучы”. Ана белән бала чираттан дроцка аталар.

2) “Иң хәрәкәтчән”. Сикергечтән сикерәләр.

3) “Иң җитез”. Туп сикертәләр.

4) “Иң көчле”. Эспандер тарталар.

5) “Иң чыдам”. Карлыгач булып басып торалар.

6) “Иң сыгылмалы”. Бию башкаралар.

7) “Иң өлгер”. Шакмак җыялар.

Һәр җиңүчегә медаль тапшырыла.

4. Балалар һәм ата – аналар белән татар халык уены уйнала.

